
Hafrún gekk aftur í raðir Völsunga fyrir síðasta tímabil.  Þá hafði hún leikið með Þór/KA í efstu deild kvenna í 3 ár.  Var þetta mikill fengur fyrir meistaraflokk kvenna. Sumarið 2015 var eitt það besta sem meistaraflokkur kvenna hefur spilað og var Hafrún þar lykilmaður.  Liðið komst taplaust í gegnum riðlakeppnina með markatöluna 65-4 en tapaði svo í umspili um sæti í úrvalsdeild.  Í Borgunarbikarnum fór liðið í 3 umferð. Hafrún er með mjög góðan leikskilning og mikinn metnað bæði á æfingum og í leikjum.  Það smitaði útfrá sér og hafði góð áhrif á leikmannahópinn. Hafrún spilaði bæði á miðjunni og sem sóknarmaður. Hafrún hefur í gegnum tíðina verið mikil markadrottning.  Í sumar skoraði hún samtals 25 mörk bæði í Íslandsmótinu og í Borgunarbikarnum. Hafrún er einnig góður félagi innan vallar sem utan. Á lokahófi meistaraflokkanna var Hafrún valin besti leikmaður sumarsins 2015.

